
ABSTRAK

Penyelidikan ini dilakukan bagi mengkaji kesedaran dan
persepsi pihak pengurusan sekolah terhadap pelaksanaan TQM
dan MS ISO 9002. lanya melibatkan tiga pembolehubah bersandar
iaitu; Kesedaran pihak pengurusan sekolah terhadap pelaksanaan
TQM dan iSO 9002, Persepsi pihak pengurusan sekolah terhadap
faktor-faktor kritikal dalam pelaksanaan TQM dan MS ISO 9002
dan Persepsi pihak pengurusan sekolah terhadap kesukaran atau
halangan di dalam mendapatkan komitmen individu dalam
melaksanakan TQM dan MS 1SO 9002.

Sampel kajian terdiri daripada 42 orang respondan yang
terdiri daripada Pengetua,Penolong-Penolong Kanan dan Ketua-
Ketua Jabatan di enam buah sekolah menengah gred A di negeri
Perlis.Kajian dilakukan dengan mendapatkan maklumbalas
respondan daripada borang soalselidik yang diedarkan.

Hipotesis kajian yang dibina bagi penyelidikan ini adalah:
Kesedaran terhadap pelaksanaan TQM dan MS ISO 9002 adalah
berbeza di kalangan pihak pengurusan sekolah; Persepsi pihak
pengurusan sekolah terhadap faktor-faktor kejayaan kritikal TQM
dan MS ISO 9002 adalah berbeza; dan Persepsi terhadap
kesukaran atau halangan bagi mendapatkan komitmen individu
dalam pelaksanaan TQM dan MS ISO 9002 adalah berbeza di
kalangan pihak pengurusan sekolah.

Dapatan kajian menunjukkan tidak terdapat perbezaan yang
signifikan di dalam ketiga-tiga pembolehubah yang dikaji. Walau
bagaimanapun terdapat dua perbezaan yang signifikan daripada
sepuluh item di dalam pemboiehubah pertamatiada perbezaan
yang signifikan di dalam pembolehubah yang kedua dan terdapat
lapan perbezaan yang signifikan daripada dua puluh satu item di
dalam pembolehubah yang ketiga.Kesemua dapatan kajian ini
dibincangkan dengan merujuk kepada kajian-kajian terdahulu dan
juga di dalam sorotan karya mengenai TQM dan MS 1SO 9002.




ABSTRACT

This survey is conducted to investigate the level of
awareness and perception of school management side regarding
the implementation of TQM and MS ISO 9002. Its involve three
variables; Awareness of the school management side regarding the
implementation of TQM and ISO 9002; Perception of the school
management side regarding the critical success factors during
implementing TQM and MS I1SO 9002; and Perception of the school
management side regarding the difficulties in getting individuals
commitment in implementing TQM and MS iSO 9002.

The sample comprised of 42 respondents which included the
Pengetua,all the Penolong Kanan of the school dan all the Ketua
Jabatan of each six A secondary school selected in negeri Perlis.
Respondents were asked to select the best answer from the
guestions presented in the questioniare.

The alternative hypotheses developed for this research
are;Awareness regarding the implementation of TQM and MS I1SO
9002 differ among the school management side; Perception
regading the critical success factors differ among the school
management side,and Perception regarding the difficulties in
getting individuals commitment to TQM and MS SO 9002 differ
among the school management side.

Findings revealed that no statistical significant differences
exists among the respective variables. However there are two
significant differences out of ten items in the first variables and
there are eight significant differences out of twenty one items in the
third variables. All the findings in this study were discussed in
relation to previous research and literature on TQM and MS ISO
9002.

BAB SATU

PENGENALAN
1.1 Pendahuluan.

Kerajaan Malaysia telah memperkenalkan berbagai-bagai :
program peningkatan kualiti dalam Perkhidmatan Awam. Program-
program ini bertujuan untuk meningkatkan tahap kualiti dalam
memberikan perkhidmatan I;epada pelanggan. Menurut Dato Dr
Muhammad Rais (Ketua Pengarah MAMPU), antara program yang
telah diperkenalkan kearah pencapaian matiamat ini termasukiah
Manual Prosedur Kerja (MPK) dan Fail Meja (FM) pada tahun
1991, Peningkatan Kualiti Perkhidmatan Kaunter, Kumpulan
Meningkat Mutu Kerja (KMK), Sistem Perakaunan Mikro (SPM)
pada 1995, Pengurusan Kualiti Menyeluruh (TQM) dan Piagam

Pelanggan pada 1993.

Program-program yang diperkenalkan ini, telah berjaya
meningkatkan keupayaan agensi-agensi Kerajaan dalam

memberikan perkhidmatan yang berkualiti kepada pelanggannya.

